
11-Qaghda u I-Perspettivi llum

Rapport Nazzjonali ta’ Malta

Fil-qosor

Bhala qorti ta’ Stat Membru tal-Unjoni Ewropeja, i1-Qorti Kostituzzjonali
ta’ Malta (bhal kull qorti ohra domestika ta’ Malta) hija marbuta illi tqis u
tapplika 1-ligi tal-Unjoni Ewropeja. Hija wkoll marbuta illi tqis u tapplika
1-Konvenzjoni Ewropeja tad-Drittijiet tal-Bniedem li ddahhlet bhala parti
mil-ligi domestika. Barra minn hekk, kellha wkoll okkazjoni illi tqis
strumenti ohra ta’ dritt ewropew u internazzjonali. Fil-prattika, il-bi¢ca 1-
kbira tal-kawzi quddiem il-Qorti Kostituzzjonali hija dwar ilmenti ta’ ksur
tal-Konvenzjoni u tad-dispozizzjonijiet dwar l-istess materja fil-Kost-
ituzzjoni; ghalhekk, il-gurisprudenza tal-Qorti Kostituzzjonali hija influ-
wenzata hafna bis-sentenzi tal-Qorti Ewropeja tad-Drittijiet tal-Bniedem li
spiss jissemmew fis-sentenzi tal-Qorti Kostituzzjonali. Minkejja dan kien
hemm kazijiet, ghalkemm wahdiet, fejn il-Qorti Kostituzzjonali tbieghdet
xi ftit jew wisq mill-gurisprudenza tal-Qorti Ewropeja tad-Drittijiet tal-
Bniedem. I1-Qorti Kostituzzjonali hija wkoll xi ftit jew wisq influwenzata
bil-gurisprudenza ta’ Qrati Kostituzzjonali ohra ewrope;j.

Mistogsijiet ghar-Rapporti Nazzjonali
L1

[I-Qorti Kostituzzjonali (bhall-grati kollha tal-pajjiz) hija marbuta bil-ligi li tqis u
tapplika 1-ligi tal-Unjoni Ewropeja bis-sahha tal-prin¢ipji tas-supremazija u tal-effett
dirett, 1i ddahhlu wkoll fil-ligi tal-pajjiz bis-sahha tal-Att dwar 1-Unjoni Ewropeja
(Kap. 460 tal-Ligijiet ta’ Malta').

[I-Qorti Kostituzzjonali hija wkoll marbuta b’ligi li tqis u tapplika 1-Konvenzjoni
Ewropeja tad-Drittijiet tal-Bniedem li ddahhlet fil-ligi tal-pajjiz bis-sahha tal-Att dwar
il-Konvenzjoni Ewropeja (Kap. 319 tal-Ligijiet ta’ Malta®).

1.2

a) IlI-Konvenzjoni Ewropeja tad-Dirittijiet tal-Bniedem

Billi 1-Konvenzjoni Ewropeja tad-Drittijiet tal-Bniedem iddahhlet fil-ligi tal-pajjiz
(ara t-twgiba ghall-mistogsija 1.1) il-Qorti Kostituzzjonali tabilfors tirreferi ghaliha

fis-sentenzi taghha.  Fil-prattika, il-bicca 1-kbira tal-kawzi quddiem il-Qorti
Kostituzzjonali hija dwar ilmenti ta’ ksur tal-Konvenzjoni u tad-dispozizzjonijiet dwar
l-istess materja fil-Kostituzzjoni.

b) Il-Karta tad-Dirittijiet Fundamentali tal-Unjoni Ewropea

Fi kliem l-art. 51 “Id-dispozizzjonijiet ta’ din il-Karta huma intizi ghall-
istituzzjonijiet, ghall-korpi u ghall-agenziji tal-Unjoni fir-rispett tal-prin¢ipju ta'
sussidjarjeta u ghall-Istati Membri wkoll biss meta jkunu ged jimplimentaw il-ligi
tal-Unjoni”. L-okkazjonijiet fejn il-Karta tista’ tigi applikata f’kawzi quddiem il-
Qorti Kostituzzjonali huma limitati.

¢) Strumenti ohra ta’ dritt internazzjonali fil-livell ewropew.

[I-Qorti Kostituzzjonali kellha okkazjoni illi tqis il-Konvenzjoni Ewropea dwar ir-
Rikonoxximent u I-Infurzar ta’ Decizjonijiet li ghandhom x’jagsmu mal-Kustodja ta’
Minuri u dwar ir-Restituzzjoni tal-Kustodja ta’ Minuri li kienet giet iffirmata fil-
Lussemburgu fI-20 ta’ Mejju, 1980. Din il-Konvenzjoni ddahhlet fil-ligi tal-pajjiz
bis—sazlha tal-Att dwar is-Sekwestru u 1-Kustodja ta’ Minuri (Kap. 410 tal-Ligijiet ta’
Malta”).

d) Strumenti ohra ta’ dritt internazzjonali f’livell internazzjonali.

I1-Qorti Kostituzzjonali kellha okkazjoni li tqis il-Konvenzjoni dwar 1-Aspetti Civili
fis-Sekwestru Internazzjonali ta’ Minuri, li kienet giet iffirmata f'L-Ajja fil-25 ta’
Ottubru, 1980. Din il-Konvenzjoni ddahhlet fil-ligi tal-pajjiz bis-sahha tal-Att dwar is-
Sekwestru u I-Kustodja ta’ Minuri (Kap. 410 tal-Ligijiet ta’ Malta®).

L3
L-art. 5 tal-Att dwar 1-Unjoni Ewropeja (Kap. 460 tal-Ligijiet ta’ Malta®) ighid hekk:

5. (1) Ghall-finijiet ta’ kull proc¢ediment quddiem xi qorti jew awtoritd gudikanti
ohra, kull kwistjoni dwar it-tifsir jew l-effett tat-Trattat, jew dwar il-validita, tifsir jew
effett ta’ xi istrumenti li johorgu minnu jew tahtu, ghandha tigi ttrattata bhala punt ta’
dritt u jekk ma tkunx riferita lill-Qorti tal-Gustizzja tal-Komunitajiet Ewropej, tkun
ghad-dec¢izjoni bhala tali skont il-prin¢ipji stabbiliti minn, u kull de¢iZjoni rilevanti
ta’, il-Qorti tal-Gustizzja tal-Komunitajiet Ewropej jew ta’ kull qorti marbuta
maghha.

(2) Ghandha tittiehed konjizzjoni gudizzjarja ... ta’ kull decizjoni ta’, jew espressjoni

ta’ fehma minn, il-Qorti tal-Gustizzja tal-Komunitajiet Ewropej jew ta’ kull qorti
marbuta maghha dwar kull kwistjoni kif hawn gabel imsemmija ...

Dawn id-dispozizzjonijiet jorbtu lill-Qorti Kostituzzjonali u lill-qrati kollha tal-pajjiz.

Ma hemmx dispozizzjoni li tixbah lil din dwar sentenzi tal-Qorti Ewropeja tad-
Drittijiet tal-Bniedem. Dawk is-sentenzi jistghu jigi esegwiti taht l-art. 6 tal-Att dwar
il-Konvenzjoni Ewropeja (Kap 319 tal-Ligijiet ta’ Malta®) izda ma jorbtux bhala
precedent.

L4

[1-gurisprudenza tal-Qorti Kostituzzjonali hija fil-prattika influwenzata hafna bil-
gurisprudenza tal-Qorti Ewropeja tad-Drittijiet tal-Bniedem.

LS

[-Qorti  Kostituzzjonali invarjabilment tirreferi ghall-gurisprudenza tal-Qorti
Ewropeja tad-Dirittijiet tal-Bniedem meta tkun qieghda tittratta dwar allegazzjonijiet
ta’ Ksur tal-Konvenzjoni Ewropeja tad-Drittijiet tal-Bniedem. Riferenzi ghall-
gurisprudenza tal-Qorti tal-Gustizzja tal-Unjoni Ewropeja jsiru anqas ta’ spiss.

1.6

Kif inghad fuq, fit-twegiba ghall-mistogsija 1.3, il-Qorti Kostituzzjonali hija marbuta
b’ligi li thares il-gurisprudenza tal-Qorti tal-Gustizzja tal-Unjoni Ewropeja.

Ghalkemm bhala regola 1-Qorti Kostituzzjonali tfittex li thares ukoll il-gurisprudenza
tal-Qorti Ewropeja tad-Drittijiet tal-Bniedem, ggieli gara illi ¢-Cirkostanzi ta’ kaz
partikolari jkunu tali illi I-qorti jkollha tittratta dak il-kaz b’mod differenti. Fost
kazijiet recenti ta’ divergenza kien hemm okkazjoni fejn il-Qorti Kostituzzjonali
kellha titbieghed mis-sentenza tal-Qorti Ewropeja tad-Drittijiet tal-Bniedem fil-kaz ta’
Christine Goodwin versus ir-Renju Unit (11 ta’ Lulju 2002, rikors 28957/1995) dwar
id-dritt ta’ trans-sesswali illi jizzewwgu. Tista’ tissemma wkoll dik li tsta’ titgies
bhala interpretazzjoni restrittiva tas-sentenza fil-kaz ta’ Salduz versus it-Turkija (27
ta’ Novembru 2008, rikors 36391/02) dwar id-dritt ghal ghajnuna ta’ avukat wagqt I-
interrogazzjoni preliminari mill-pulizija.

L.7

Meta ssir allegazzjoni ta’” ksur ta’ drittijiet fondamentali quddiem qorti (bhal ma hija I-
Qorti Kriminali) li ma ghandhiex gurisdizzjoni dwar materja kostituzzjonali, dik il-
qorti tista’ tirreferi I-kwistjoni lill-Prim’ Awla tal-Qorti Civili, li ghandha gurisdizzjoni
kostituzzjonali, bi dritt ta’ appell lill-Qorti Kostituzzjonali. Meta 1-kwistjoni tinqata’
finalment mill-Prim’ Awla tal-Qorti Civili jew, wara appell, mill-Qorti Kostituzzjon-
ali, id-decizjoni tkun torbot lill-qorti li tkun ghamlet ir-referenza. Ghalhekk, jekk il-
Qorti Kostituzzjonali tkun semmiet sentenza tal-Qorti Ewropeja tad-Drittijiet tal-
Bniedem fid-decizjoni taghha, il-qorti li tkun ghamlet ir-referenza tkun marbuta li tqis
dik is-sentenza.

F’kazijiet ohra l-precedent gudizzjarju ma jorbotx, izda fil-prattika 1-qrati tal-pajjiz
jimxu fuq id-decizjonijiet tal-Qorti Kostituzzjonali, 1i jfisser illi jqisu sentenzi tal-
Qorti Ewropeja tad-Drittijiet tal-Bniedem meta dawn jissemmew f’sentenzi tal-Qorti
Kostituzzjonali.

Is-sitwazzjoni dwar il-gurisprudenza tal-Qorti tal-Gustizzja tal-Unjoni Ewropeja hija
illi, kif jinghad fit-twegiba ghall-mistogsija 1.3, supra, l-art. 5 tal-Att dwar 1-Unjoni
Ewropeja jghid illi “Ghandha tittiehed konjizzjoni gudizzjarja ... ta’ kull decizjoni ta’,
jew espressjoni ta’ fehma minn, il-Qorti tal-Gustizzja tal-Komunitajiet Ewropej jew
ta’ kull qorti marbuta maghha”, kemm jekk dik id-decizjoni tkun issemmiet mill-Qorti
Kostituzzjonali u kemm jekk le.

L8

Ma nafu b’ebda decizjoni ta’ xi qorti ewropeja li kienet influwenzata bil-
gurisprudenza tal-Qorti Kostituzzjonali ta’ Malta.

I1.1

[I-Kostituzzjoni ta’ Malta hija fuq il-mudell ta’ Westminster. Ghalhekk, is-sentenzi
bikrin ta’ wara l-indipendenza fI-1964 kienu jirreferu ghal sentenzi ta’ qrati ta’ pajjizi
tal-Commonwealth, ghalkemm illum dan isir hafna inqas ta’ spiss. Ezempju aktar
recenti huwa fejn gie adottat is-sistema tal-“interpretazzjoni konformi” tal-ligi
ordinarja fuq l-ezempju ta’ sentenzi tal-Qorti Kostituzzjonali taljana. Ma hemm xejn
xi jzomm xi qorti f"Malta milli tirreferi ghal sentenzi ta’ qrati ewropej u mhux
ewropej fejn il-motivazzjoni f’dawk is-sentenzi titgies konvincenti.

I1.2

Il-qrati maltin (u mhux biss il-Qorti Kostituzzjonali) jirreferu l-aktar ghall-
gurisprudenza (u d-dottrina) bit-taljan, bl-ingliz u bil-fran¢iz.

I1.3
L-aktar li jsiru referenzi huwa fil-qasam tad-dritt penali.
1.4

Ma nafu b’ebda decizjoni ta’ xi Qorti Kostituzzjonali barranija li kienet influwenzata
bil-gurisprudenza tal-Qorti Kostituzzjonali ta’ Malta.

IL.5

Fil-prezent ma hemm ebda forma ta’ ko-operazzjoni formali bejn il-Qorti
Kostituzzjonali ta’ Malta u xi Qorti Kostituzzjonali ohra.

I11.1

Minhabba d-dottrina tas-supremazija u l-effett dirett (ara t-twegiba ghall-mistogsija
L1, supra) u l-art. 5 tal-Att dwar 1-Unjoni Ewropeja (ara t-twegiba ghall-mistogsija
1.3, supra), il-ligi tal-Unjoni Ewropeja u s-sentenzi tal-Qorti tal-Gustizzja tal-Unjoni
Ewropeja tabilfors jolqtu 1-gurisprudenza tal-Qorti Kostituzzjonali, kemm jekk ikunu
ssemmew fil-gurisprudenza tal-Qorti Ewropeja tad-Drittijiet tal-Bniedem u kemm
jekk le.

I11.2
Ma nafu b’ebda decizjoni tal-Qorti Kostituzzjonali ta’ Malta li kellha xi influwenza

fuq ir-relazzjoni bejn il-Qorti Ewropeja tad-Drittijiet tal-Bniedem u tal-Qorti tal-
Gustizzja tal-Unjoni Ewropeja.

II1.3

Ir-regola generali hija illi f’kaz ta’ konflitt bejn il-gurisprudenza tal-Qorti Ewropeja
tad-Dirittijiet tal-Bniedem u dik tal-Qorti tal-Gustizzja tal-Unjoni Ewropeja, hemm
obbligu legali li tittiehed konjizzjoni gudizzjarja tas-sentenzi tal-Qorti tal-Gustizzja
tal-Unjoni Ewropeja izda ma hemm ebda disposizzjoni bhal din dwar sentenzi tal-
Qorti Ewropeja tad-Drittijiet tal-Bniedem (ara t-twegiba ghall-mistoqgsija 1.3, supra).

Sa issa ghadu ma qam ebda kaz ta’ konflitt bhal dan quddiem il-Qorti Kostituzzjonali
ta’ Malta, u ghalhekk ghadu ma huwiex maghruf jekk f’xi kaz bhal dak il-qorti
toqghodx fuq I-obbligu taghha taht 1-art. 5 tal-Att dwar I-Unjoni Ewropeja jew timxix
minflok fuq is-sentenzi Solange tal-Qorti Kostituzzjonali Tedeska.



